
ZACHARIE

1 Ngone mwomo6, mbu baa Darius a nga jo0, ajoé Jehova e nga zu be Zacharie mone
Bérékia, mon Iddo, nkule mej6, na,

Jehova a nga wo6’6 beéso b6é abé abui.

Ajo te, wo, j0'6 be na, Avale di nde Jehova ya minsamba mewosan a j6, na : Bula’ane be
ma, nalé Jehova ya minsamba mewosan a j6, wéna m’aye bulane be mia, nalé Jehova ya
minsamba ya mewosan a jo.

Te boan aval ane beéso benan be nga bo, mbe bekule mej6 ya 6su be nga kobd, a j6 na,
Avale di nde Jehova ya minsamba mewosan a jo, na, Bula'an éyoie ji mbia mezene
menan, a mbia mimboane mienan : ve be nji wok, nge v6’6l6 ma, nalé Jehova a jo.
Beéso benan, be nto vé ? a bekulu mejo, ye b'atabe nném éto?

Ve mejé mam a memvinda mam, mme me nga tifieti bebo bisaé bam bekulu mejo, ye
me nji koane beéso benan? ane be nga kofielan a j6 na, Aval ane Jehova ya minsamba
mewosan a nga simesane na a ye bo bia, aval ane mezene mangan me mbe, aval fe ane
mimboane miangan mi mbe, aval ete a boya bia.

Eyofi ngon awdm a jia é nto melu mewdm mebaé a menyin, nje é ne ngon Schebat, mbu
baa Darius a nga j60, aj6 Jehova é nga zu be Zacharie mone Bérékia, mon lddo, nkule
mejo, na,

Me nga yen alu se, na, mét a wulu’ évele ékabela yop, ane a nga tebe bilé bi myrte été bi
nga to mbi’ili si; bikabela bi nga to nye mvus, bivele, a beang6’6, a bifumulu.

Eyofi éte me nga jo na, A tate wom, bina bi ne jé ? Ane a nge a nga kobd ma a nga j6 me
na, M’aye liti wo ane bi né.

Ane mo6t a nga tele bilé bi myrte été a nga yalan a j6 na, Bina bi ne bi Jehova a Idmeya
na, bi ke bi andefinden a wulu si se.

Ane bi nga yalan ange Jehova a nga telé bilé bi myrte été, a j6 na, Bi maneya ke bi
andefindefi a wulu si se, a zu koé na, si se é nto ne miefifi , a wo’an.

Eyofn éte ange Jehova a nga yalan a j6 na, A Jehova ya minsamba mewosan, ntaa vé
w’'aye bo te ko Jérusalem a minlame ya Juda éngéngo, mmie 6 nga bo 6 ya’a mie mimbu
mewdme zafibwale mi ?

Ane Jehova a nga yalan ange a nga kobd ma a mbamba mej6, mejé m’avold.

Nalé ange a nga kobd ma a nga j6 me na, Kuli’i tyifi, a j6 na, Avale di nde Jehova ya
minsamba mewosan a jo, na : M’abo beta aban mfa’a ya kame Jérusalem a Sion beta
nkaman.

Nalé fe m’adafie w6’'6 meyoi me to si mvo’é abé ; amu me nga to me wd’' abé ve
tyotyoé, mme ve tindi nju’ Osu.

Ajo te avale di nde Jehova a j6, na ; Me bulaneya Jérusalem, me bili mame ya mvam ;
nda jam j'aye l6fieban été, nalé Jehova ya minsamba mewosan a jo, a nkole w’aye
limbane Jérusalem ydp.

Beta’a fe bete tyifi, a j6 na, Avale di nde Jehova ya minsamba mewosan a j6, na : Minlam
miam mi aye fuku a mvo’é moés ézifi ; a Jehova a ye vol6 Sion nlem més ézif, a ye fe
tope Jérusalem moés ézif.

Ane me nga bete mise mame y6p, a fomb6, a yene na, minla’a minyin.

Ane me nga jo ange a nga kob6 ma, na, Mina mi ne jé ? Ane a nga yalane me na, Mina
mi ne minla’a mi nga tyame Juda, lIsraél, a Jérusalem.

Ane Jehova a nga liti me belui melui benyin.

Eyoi éte me nga j6 na, Bana b’azu bo jé ? Ane a nga kobd, a j6 na, Mina mi ne minla’a
mi nga tyame Juda, ajé te mot a nji bete nl6 wé yop ; ve bana be zuya sise mie, a wua
minla’a ya meyofie si, mme me nga bete nla’a wope yop a kdmbo tyame si ya Juda.

1 Ane me nga bete mise mame y6p, a fombd, a yene na, mét a bili nkole ya limi mo.
Eyon éte me nga jo na, W'ake mfa’a mbé ? Ane a nga j6 me na, M’'ake ve'e Jérusalem, a
yen abime ndame ya été, a ngum nté ya été.

A teme na, ange a nga kobd ma a nga kol0 si, a ange mfe a nga k616 si a ke tébane nye,
a jo nye na, Mate’'e, 6 ke kat ndébmane ny6 na, Jérusalem a ye tabe bét ane male me ne
te mekak, amu ajo ya jama b6t a biyem bi ne été.

Amu ma m’aye bo nye aka’a ya nduan mbéma’ane, nalé Jehova a j6, a ma m’aye bo j6me
ya étotok zane jé.



6 Vo’6la’an, vd’6la’an, mata’an a kolo si ya nord, nalé Jehova a j6 ; amu me maneya jé mia

mimfa’a mise aval ane bivufiulu binyine ya yo0p, nalé Jehova a jo.

Wo, Sion, tubuk, wo 6 wo’6 tabe mia ngone Babylone.

Amu avale di nde Jehova ya minsamba mewosan a jo, na : Amu duma nde a nga l6me me

mfa’a ya meyoil me nga sa mia ; amu ny6 a nambe mia, nnye a nambe nnyia dise wé.

9 Amu, 616, m’aye f6'6 be wo wome ydp, a b’aye bo jom ba be nga bo be bisaé b’aye
sa ; a mi aye yeme na Jehova ya minsamba mewosan a Idmeya ma.

10 Yi'a bia, a vak, A ngone Sion ; amu, 6 16, m’azu, a m’'aye tabe wo zan, nalé Jehova a j6.

11 Nde meyon abui m’aye late mebien be Jehova mds 6te, a bo b6te bam; a m’aye tabe wo
zaf, a w'aye yeme na Jehova ya minsamba mewosan a |6meya me be wo.

12 Nde fe Jehova a ye nyofie Juda ane ngape jé mfa’a ya si é ne étyi, a ye fe tope Jérusalem
mos ézif.

13 A minséne mise, kpwa’'an bivé asu Jehova; amu a maneya vee vome wé a wo’6 tabe a ne
étyi.

0

3 1 Ane a nga liti me Josué njé beprétre a tele asu ange Jehova, Satan ke a tele mbo
nnéme wé a ye'e sengane nye.

2 Ane Jehova a nga jo6 Satan na, Jehova a bame’e wo, A Satan; ya, Jehova nyd
a tobeya Jérusalem a bame’e wo : ke ési’i be nga to’é nduane ji ?

3 Josué a mbe njalane mengdmesan me ne mvin, a tele asu ange.

4 Ane anga yalan a kob6 ba be nga tele asu dé na, Tama vaane nye mengébmesane me ne
mvin. A nga j6 fe émiene na, Tame yen, me vaaya wo mbia be mam méé, a m’aye jalé
wo bitéto’'o mengdmesan.

5 Ane me nga j6 na, Be tame fe telé nye mfuban 6zomezom ntom nl6. Nalé be nga telé
mfuban 6zomezom ntém nlé wé, a jalé nye mengbmesan; ange Jehova a tele fe fefele
valé.

6 Ane ange Jehova a nga tu’a j6 Josué nya njdéane na,

7 Avale di nde Jehova ya minsamba mewosan a j6, na : Nge w'aye wulu mezene mam, a
nge w'aye ba’ale njban me nga j6 wo, wona wo fe w’aye tyi'i nda bote jame mej6, a
ba’ale fe minsefie miam, a m’aye ve wo zene ya kui be ma nsamba ya ba be tele me
fefele ba.

8 VO0'6l6’ éyofie ji, A Josué njo beprétre, womien a bbéte b6é be to si asu d6é; amu be nto
b6t be ne ndem : amu, tame yen, m’'aye kuli Ntya mbo ésaé wom.

9 Amu tame yen, ako’o me teléya asu Josué; ako’o da é bili mise zafibwa : tame yen,
m’'aye kpwelé nkpwelane ya été, nalé Jehova ya minsamba mewosan a j6, a m’aye vaa
mbia be mame ya si éte mo6se wua.

10 Jehova ya minsamba mewosan a jo na, Més 6te mia mot ase a ye bafete mot ba nye be
to, ndi’i si a élé figuier si.

4 1 Ane ange a nga kob6 ma a nga beta zu, a vele ma, aval ane b’avele mét dyo.

2 Aneangajo mena, Wayene jé ? Me na, Me fomb0ya, a yene na, ébi bifufup, ése é to or,
ésua ya été é to je yop, a belampe ya été zafibwa be to été ; lampe ase a bili minlome
zaibwa, belampe bete be to je yop ;

3 a bilé bi olivier bibaé bi tele je mefefe, jia é tele ésua mfa’a ya mbo nném, ji vo'o mfa’a

ya mbo nga.

Ane me nga yalan a j6 ange a nga kobé ma, na, Bina bi ne jé, Atat ?

Eyofi éte ange a nga kob6 ma a nga yalan a j6 me na, Ye 6 nji yem ane bina bi né? Me

na, momo, A tat.

6 Eyon éte a nga yalan a kobd me na, Ajo Jehova d’azu be Zorobabel nde te di, na, Sa amu
éwold, sa ke amu ngu, ve amu nsisime wom, nalé Jehova ya minsamba mewosan a jo.

7 O ne za, A beta nkd ? w’aye bo nje’ese asu Zorobabel ; nnye ate a ye soo ako’o ya

otondo, be bete’e metyifi, a j6 na, mvam é bo’o de, mvam.
Nalé fe ajo Jehova e nga zu be ma, na,

Mo me Zorobabel me nga b6’6 mbbka’a ya nda ny6 ; mo mé fe m’aye sondd je ; a w'aye

yene na, Jehova ya minsamba mewosan a I6meya me be mia.

10 Amu na, za a biaséya mése ya aydme mam ? amu zafibwale bete b’aye vak, a yen atyi
étyé d'asOGane bidme z6s6 mo me Zorobabel ; mbe bete be ne mise me Jehova, m'ake
m’amate a ndefie si se.

11 Eyof éte me nga yalan a j6 nye na, Bilé bi olivier bibaé bi, bi tele ébi bifufup mfa’a ya
mbo nndm a mfa’a ya mbo nga bi ne jé ?

Ane me nga beta yalan ayalane baa, a j6 nye na, Mintya mi olivier mibaé mi, mi ne fefele
minla’a mi or mibaé ya s6é mbon, mmie mi wo’6 s6é évele mbon j'aso mibien été, mi ne
jé?

Ane a nga yalane me a j0 na, Ye 6 nji yem ane bina bi né ? Me na, Momo, A tat.

Eyofi éte a nga jO na, Bina bi ne béte bebaé be ne fiwo’an mbon, be wo'6 tebe fefele Tate
ya si se.

1 Eyoil éte me nga beta bete mise mame y6p, a fombd, a yene na, mvulan mbom 6
yele'e.
Ane a nga j6 me na, W’'ayene jé ? Ane me nga yalan na, M'ayen mvulan mbom 6
yele’e ; 6 ne nté menyi'i me mo mewdm mebaé, a ndam ya été menyi’i me mo awém.
Eyofi éte a nga j6 me na, Jome ya biyo'é j'ake j'awulu si se nje ji : amu moét ase a wup a
ye tyi'iban mfa’a wua aval ane é né ; a mét ase a kan ngana a ye tyi'iban mfa’a mbok
aval ane é né.
M’'aye tindi je é ke 6su, nalé Jehova ya minsamba mewosan a j0, a j'aye nyin nda
Awuwup, a nyine fe nda ya ny0 a kane j6é dam ngana ya medu’an ; nalé j'aye tabe nda
jé été, a di'i je a fulane bilé ya été a meko’o ya été.
Eyon éte ange a nga kobé ma a nga kui atan, a j0 me na, Bete’e mise mbdé éyofie ji, a
yene jome j’'ake jili.
Ane me nga jo na, E nejé ? Nye na, Nkoé w’ake, iwo le. A nga j6 fe na, Nyenan b’ayené
si se iwo le
(tame yen, talent afita a nga betebane ydp) ; nyina fe a ne minga a to si zafi nkoé ote.
Ane a ngajo na, Nyina a ne na, Abé : ane a nga wua nye si nkoé été ; a wua fe ébaf afita
anyu ya été.
Eyofi éte me nge bete mise mame yo6p, a fombo, a yene na, binga bebaé be nga zu,
évuiulu é to be mefap; nde be nga to mefap aval ane mefap me ngo’oyom; ane be nga
bete nkoé yop zafe ya si a yop.
Eyofi été me nga j6 ange a nga kob6 me na, Bana b’abe’e nkoé a ke wo mfa'a mbé ?
Ane a nga j6 me na, B’ake |6fie minga ate nda si ya Schinear : éyof j'aye mane kébmban,
a ye telébane vom ate éto jé émien.

1 Ane me nga beta bete mise mame yo6p, a fombd, a yene na, bewagon ya bita benyin
be so’o zafie minkdle mibaé; minkoéle mite mi to minkdle mi mvot.

Wagon ya 6su a nga bili bivele bikabela; wagon baa bivindi bikabela;

wagon lale bifumulu bikabela; a wagon nyini a nga bili bikabela bi ne minek bi to ngu.
Eyon éte me nga yalan a j6 ange a nga kob6 ma, na, Bina bi ne jé, Atat?
Ane ange a nga yalan a j6 me na, Bina bi ne bivufiulu binyine ya y6p, bi wo'6 ke bi so’o
mfa’a bi nga tele asu Tate ya si se.

6 Wagon a bili bivindi bikabela a ke mfa’a si ya nord ; a bi bi ne bifumulu bi nga tofie bie ; a

bi bi ne minek bi nga ke mfa’a ya sud.

Ane bi bi ne ngu bi nga ke, a kbmb6 ke na, bi aye ke bi andefi a wulu si se : ane a nga jo
na, Kéla'ane va, mi ke mi andefi a wulu si se. Nalé bi nga ke bi andef a wulu si se.
Eyon éte a nga loene ma, a kobé me na, Tame yen, bi bi ake mfa’a ya si ya nord bi
maneya vold nsisime wom si ya nord.

Ane ajo Jehova e nga zu be ma, na,

Nyofie’ bevo’o ya ba be ne minkébm, ba ya Heldai, a Tobija, a Jedaeja ; a womien 6 za’'a
moés Ote, a ke nyin nda Josias mone Sophonie, mfa’ 6te be né aso ya Babylone ;

ya, nyofie’ argent a or be be, a bo becouronne, a telé be nl6 Josué mone Jotsadak, njé
beprétre ;

0 kob0’6 fe nye na, Avale di nde Jehova ya minsamba mewosan a j6, na, Tame yen, mot,
j6é dé e ne na Ntya: nnye ate aye faa vOme wé ; nnye ate fe a ye l6fie temple
Jehova ;

nnye ate fo'o a ye |6fe temple Jehova ; nnye a ye be’e duma, a tabe si éto nj66 jé yop a
j66 bot ; a ye bo prétre éto nj6d jé yop ; a mbbéndane fe'e ya mvo’é w’aye bo zafie jap
bebaane.

Becouronne b’aye bo jéme ya simesane be Hélem, a Tobija, a Jedaeja, a be Hen mone
Sophonie temple Jehova été;

Nde bét be ne Oyap b’aye zu I6A temple Jehova été; a mi aye yeme na, Jehova ya
minsamba mewosan a l6meya me be mia. Jam ete d’aye boban nge mi aye bo mbane
ya ve tyifie Jehova Zambe wénan mewok.

1 A nga bo na, mbu nyini Darius njo b6t a nga j60, ajo Jehova e nga zu be Zacharie éyof
ngon ébulu é nto melu menyin, ngone Kisleu.

Eyoi éte ba ya Béthel be meneya I6me Scharetser a Réguem-Mélec, ba be béte bap, be
ke ja’é mvam be Jehova,

a ke fe kob6 beprétre ya nda Jehova ya minsamba mewosan, a bekulu mej6, na, Ye
m’ayianeyi du ngone tane, me kanda’ane mamien a bét, aval ane me nga bo me bo’
abui mimbu se i ?

Eyon éte ajé ya Jehova ya minsamba mewosan e nga zu be ma, na,

Kobd'6 bbte bese ya si nyd, a kobd fe beprétre, na, Eyofi mi nga bo mi tyii’ bi-

di a yi du ngone tane a ngone zafibwale, mimbu mewbéme zaibwale mi, ye mi nga tame
tyi bidi mfa’a wom, ye mfa’a wome fo'o?

Eyoi mi adi, a éyot mi anyu, ke mi adi mfa’a wonan miabebien, a nyu fe mfa’a wénan
miabebien ?

Ye mi nji yiane wo’'6 mej6 Jehova a nga kob6é a menyu bekulu mejé ya 6su, éyoii bot be
nga to Jérusalem, be to fe mam mese mvo’é, a minlam mi nga to nye mbéma’ane, a
éyon si ya sud a nje’ese bi nga to bét ?

Ane ajo Jehova e nga zu be Zacharie na,

Avale di nde Jehova ya minsamba mewosan a maneya kob6, na, Bo’ane z6s6a ntyi’ane
mej6, a mot ase a liti'i monyal mvam a éngdngo;

te kpwe'elan nkus, nge monenyui, nge ntabe, nge nz6zoé; a méte ya be mia a bo’o te
bondé fe'e ya bo monyaf abé nleme wonan été.

Ve be nga bene v6’'616, a vite bitu, a dipe melo map, be bo te wok.

Ya, be nga bo minleme miap ayet ane ako’o sei, be za wd'6 metifi, a wo'6 fe mejd
Jehova ya minsamba mewosan a nga I6m a Nsisime wé a menyu bekulu mejé ya 6su :
ajo te beta ayaa a nga so be Jehova ya minsamba mewosan.

Nde a nto na, aval ane a nga loen, a be nga bene wok, aval ete b’aye loen, a m'aye bo te
wok, nalé Jehova ya minsamba mewosan a j0;

ve m’aye tyamelane be a 6lende mfa’a meyofie mese be nji teme yem. Nalé si é nga Ii’i
ne sangaf mvuse jap, ajo te te ke mot a nga 16t été nge bulan : amu be nga bo mbamba
si ate ne sanganf !

1 Ane aj6 Jehova ya minsamba mewosan e nga zu be ma, na,
Avale di nde Jehova ya minsamba mewosan a jo, na, M'akame Sion a beta nkamane ya
aban, a m’abo aban aj6 dé a beta fiyaan.

Avale di nde Jehova a jo, na: Me bulaneya a ke Sion, a m’aye tabe zane ya
Jérusalem : a Jérusalem a ye lobane na, Nlame ya benya mej66; a nkoéle Jehova ya
minsamba mewosan na, Nkél 6 ne étyi.

Avale di nde Jehova ya minsamba mewosan a j6, na : Minndbm befam a min-

nom mi binga mi aye fe beta tabe minserie ya Jérusalem, moét ase a ntume wé

mo amu nya nnGmo.

Nalé fe minsefie ya nlam mi a ye jaé a bo be fam a bo be binga be v6é’ minsefie ya été.
Avale di nde Jehova ya minsamba mewosan a j6, na : Nge jame ete e ne jame ya semé
mise ya mebuka’a me bbte ba melu mete, ye d'ayiane fe bo jame ya semé mise
mam ? nalé Jehova ya minsamba mewosan a jo.

Avale di nde Jehova ya minsamba mewosan a j6, na, Tame yen, m'aye nyii béte bam
mfa’a si ya j6p d’'atd0, a mfa’a si ya j6p d’'adim;

a m’'aye zu be, a b’aye tabe Jérusalem été; b’aye bo b6te bam, a m’aye bo Zambe wop,
benya mej66 a z6s6 été.

Avale di nde Jehova ya minsamba mewosan a jo, na : Mo menan me bo’o ngu, mia mi
aw6’6 mejo ma melu ma me so’o menyu bekulu mejé be nga to més mbbka’a ya nda
Jehova ya minsamba mewosan 6 nga b6’6ban, nje é ne temple, ane j'aye I6fieban.
Amu te yene melu mete me za kpwa'an, moét a nji nyofieban ésaé, tite fe te nyofieban
ésaé ; nalé fe mvo’é é nji bo mfa’a nyd a nga kui atan, nge zu été, amu ajoé nzizifi : amu
me nga telé bbte bese, moét ase a sifie moét ba nye be to.

Ve éyofie ji m’'aye fe bo mfa’a ya mebuka’a me bo6te aval ane melu mvus, nalé Jehova ya
minsamba mewosan a jo.

Amu mvoiie ya mvo’é j'aye bo été; ndi'i w'aye wum bibuma bié, si j'aye y6 bidi bié, a
yOp d’aye ve élo’o jé; a m’'aye ve mebuka’a me bote ba ngule ya nyofie bidém bite bise bi
bo ngape jap.

A ye bo na, aval ane mi mbe jome ya biyo’é meyof été, A nda bbte Juda a nda Israél,
aval ete m’aye nyii mia, a mi aye bo j6m ya ébotan. Te koane wor, ve mo menan me
bo’o ngu.
Amu avale di nde Jehova ya minsamba mewosan a jo, na : Aval ane me nga simesane na
m’aye bo mia abé, éyoin beéso benan be nga sofie ma me yaa, a me nji kdéfielane nlem,
nalé Jehova ya minsamba mewosan a j6;
aval ete me beteya simesane melu ma na m’aye bo Jérusalem a nda béte Juda mvaé : te
koane won.
Mana me ne mam mi aye bo : M6t ase a kobd’6 mét ba nye be to benya mej66; bo’ane fe
ntyi'ane mejo 6 ne benya mej66 a mvo’é mfa’a ya mimbé mi aka’a mienan;
a bote ya be mia mét a bo'o te b6ndé mét ba nye be to abé minlem mienan été; nalé fe
te nye'an ngana é ne medu’an : amu mam mete mese me ne mam m’avini, nalé Jehova
a jo.
Ane ajo Jehova ya minsamba mewosan e nga zu be ma, na,
Avale di nde Jehova ya minsamba mewosan a jOo, na : Ntyiane bidi ya ngone nyini, a
ntyiane bidi ya ny6 tane, a ntyiane bidi ya ny6 zafibwale, a ntyiane bidi ya ny6é awémo,
mi aye ve nda bo6te Juda mvaé a mevak, a bo beféte ya mevak; ajé te nyeka’ane benya
mej6d a mvo'é.
Avale di nde Jehova ya minsamba mewosan a jo, na : D'aye fe bo na, b6t b’aye so, a b6t
be to minlam abui;
a bot be to nlame wua b’aye ke wu mbok, a j6 na, Nkelan bi ji'a ke ye’elan mvame
Jehova, a jefie Jehova ya minsamba mewosan : ma fe m’aye ke.
Ya, bét abui a meyofi me ne ngu b’aye zu jefie Jehova ya minsamba mewosan Jérusalem,
a zu ye'elane mvame Jehova.
Avale di nde Jehova ya minsamba mewosan a jo, na : A ye bo na, melu mete, b6t awdém
b'aye bi, be so’o minkob6 mise ya meyon, b’aye bi mfa’ éwomane ya si be ny6 a ne
mone Bejuif, a j6 na, Bi aye ke nsamba wéé, amu bi wé’'6ya na Zambe a ne be mia.

1 Mbe’e ya aj6é Jehova w’akui si ya Hadrac, a Damas a ye bo vOme wé ya wo'an (amu dise
moét a mise meyofie mese ya Israél m’alébdé mfa’a ya Jehova);
nalé fe Hamath, nnye a ne nye éwom; a Tyr a Sidon, amu b’adane fek.

Ane Tyr a nga I6fie 6lem mfa’a wé, a kbéan argent avis aval ane mbuluk, a kbane fe or
aval ane mboto’o ya minsen.

Tame yen, Tate a ye vaa nye, a nnye ate a ye tyam ngule jé é ne mfa’a ya mafi; nde a ye
di'iban nduan.

Askalon a ye yene jam ete, a ko wofi; Gaza fe, a wé’d mintaé abui; nalé fe Ekron, amu
jom a tabe je ndi j’aye veban éson; nj6é bét a ye jaii mfa’a ya Gaza, a Askalon aye bo te
tabe bot.

Mone ya mejian a ye tabe Asdod, a m’aye tyi’i mebuna jéme ya Bephilistin.

M’aye vaa metyi mé anyu dé, a vaa fe mbia be mam mé zafie meséfie mé; nnye fe a ye
bo j6m j' abuk mfa’a ya Zambe wongan; a ye bo aval ane évet Juda été, a Ekron a ye bo
aval ane mone Jébusien.

Nde m’aye vule minkan mbéma’ane nda jam mfa’a ya wosan nsamba mewosan, ajb te
moét a ye bo te |16t nge bulan; nalé fe nkpwe’ele a ye bo te fe beta 16te be zafi : amu
éyofie ji me yeneya a mise mam.

Va’'a nya mva’ane, A ngone Sion; bete’e tyiii, A ngone Jérusalem : 6 16, njo bote woé a zu
be wo; a ne z6s0, a bili nyian; a to nje’ebane si, a wulu éjakase y6p, mon éjakase yop a
ne mone ya éjakas.

A m’aye tyi'i wagon ya bita mfa’a ya Ephraim, a tyi'i fe ékabela mfa’a ya Jérusalem; élaé
mewosan j'aye fe tyi’'iban; a mét ate a ye kobd meyof ajé ya mvo’é : njdbane wé w'aye
taté man akui mafie mevok, ataté fe Os6é akui mesusu’a ya si nyé.

Mfa’a woé fe, me suuya minkdme mi6é ébé é ne te mendim amu metyi me ya élate j6é.
Kofiela’an mfa’a ya 6lem, mia minkdme ya ndi nlem : mose wu Aiwd m’akate fo'o na,
m’aye bulane wo ngap ébaé.

Amu me viteya Juda amu aj6 dam, me yuaéya élaé a Ephraim; a m’aye f6’6 bone b6é, A
Sion, be wosane bone b6é, A Javan, a bo wo aval ane nkpwaté mekdne ya éwo6l6 mét.
Jehova a ye yené be yop; akoi élaé dé d’aye wulu aval ane zo’oyaf; a Tate Jehova a ye
lofie tofi, a wulu nsamba beélende ya sud.



15 Jehova ya minsamba mewosan a ye kame be; b’aye mine meko’o me toloo, a tibi me
yOp; b’aye nyu, a bo édufi ane ba b’avili vin; b’aye jaé aval ane bisua, avale fe ane
mebu’u me autel.

16 Nde Jehova Zambe wop a ye nyii be moés 6te ane mbame ya bdte bé; amu b’aye bo aval
ane meko’o me couronne, be to mimbetane si jé yop.

17 Amu na, aka'a anen mvaé jé é né, aka’'a anen aberie dé é né! fon j'aye nene
bendémane ngu, a mfefé vin w’aye nene bidune bengon.

10 1 Jaka'ane Jehova mved melu ya mvef j'asu’ulan, jaka’ane be Jehova nyd a wé’6 bo
zo'oyan; wona a ye noo be biko’o bi mvef, a ve mot ase 6but afup.

2 Amu bethéraphim be maneya kob6 momo jam, a bekulu mam be yeneya minsos; be
maneya kafiete bifu’u biyeyem, b’akate vold bét minlem : aj6 te b’ake zene jap aval ane
mintémba, b'ayen ékpwe’ele, amu mba’ale momao.

3 M’ataté ke m’ayaa beba’ale mintbmba, a m’aye lepe beyébm bikela; amu Jehova ya
minsamba mewosan a maneya jom mbame wé, nda bo6te ya Juda, nde a ye bo be aval
ane mbamba ékabela wé mewosan été.

4 Ako'o d’ayemete abu’'u nda d’'aye so be nye, sen j'aye so be nye, élaé mewo-san j'aye so
be nye, a bamane fe nj66 ase a ye so be nye.

5 Nde b’aye bo aval ane biw6l06 bi bot, bi tibi'i besifie bap mboto’o ya minseri été éyoie ya
mewosan; b'aye wosan, amu Jehova a ne be be; a ba b’awulu bikabela y6p b’aye
zametan.

6 M’ aye ve nda bbte Juda ngu, a m’aye nyii nda b6te Joseph, a m’aye beta bulane be; amu
m’aw0’06 be éngbngo; a b’aye bo aval ane me nji tame wua be fé : amu me ne Jehova
Zambe wop, a m'aye wd'0 be.

7 Nde ba ya Ephraim b’aye bo aval ane éwdld mét, a minlem miap mi aye vak aval ane
mva’ane ya vin; ya bone bap b’aye yene jam ete, a vak; minlem miap mi aye va’'a be
Jehova.

8 M’aye vim ajo dap, a kbane be; amu me maneya koté be; a b’aye fé6é aval

ane be nga bo be f6ék.

9 M’aye miase be aval ane mvon b6t été; a ba ye simesane ma be to mesi me ne dyap; ba
be bone bap b’aye tabe véme wua, a bulan.

10 Nde m’aye beta zu be, be so’o si ya Egypte, a kbane be be so’ Assyrie; a m’aye zu be si
ya Galaad a Liban; a b’aye bo te yene be éto.

11 Nde a ye I6te mafie me nju’ été, a bibi minty6éa mi ne maf, a bido’o bi Nil bise bi aye
velé ; mebuna jdme ya Assyrie a ye silibane si, a ntum njd bote ya Egypte w’aye kolb.

12 Nde m’aye ve be ngule be Jehova; a b’aye wulu, a ke b’andefiendef a joé dé, nalé Jehova a jo.

11 1 Di'i mimbé midé, A Liban, nde te nduan j'aye di’i bilé bi cédre bité.

2 A élé cypres, yonok, amu élé cédre é kuya, amu bi bi ne mvaé bi maneya jaaban :
yO6nan, A mia bechéne ya Basan, amu éwo0l06 afan é siseya si.

3 Tyifle mifdlyone beba’ale mintbmba é nto ! amu étbéto’o jap é jaabaneya : tyil mvame
bitofie befibwefibwem é nto ! amu mebuna jome ya Jourdain a ndamaneya.

4 Avale di nde Jehova Zambe wom a j6, na : Va’a mbam mintdmba b’aye wéé bidi ;

5 fAwo 6te ba be bili wo b’awbdé mie, te ve bebien étom ; a ba b’akuane mie b’ajé na, Ebotan
a Jehova, amu me nto kum ; a beba’ale bap bebien be ne te wo’6 be éngdngo.

6 Amu m’aye bo te fe wd'0 b6t be to si éte éngbngo, nalé Jehova a j6; ve tame yen, m'aye
ve bote bete, mot ase mo me mébt ba nye be to, a mo me nj6é bbéte wé; b’aye ndamane si
éte, a m’aye bo te nyii be mo map.

7 Nalé me nga ve mbam mintémba b’aye wéé bidi, mi ya mbam mi nga dafi éngéngo. Ane
me nga nyofie mintum mibaé ; wua me nga y6lé na, Abei, a me nga y6lé fe wu mbo’o
na, Mengata’a ; ane me nga ve mbam bidi.

8 Ane me nga tyi'i beba’ale mintdbmba bete bela ngone jia ; amu nleme wom 6 nga kate
be, a nleme wope fe 6 nga vini ma.

9 Eyof éte me nga j6 na, M'aye ke ve mia bidi : jom j'awu, é wo’ok ; a jom j'aye tyi’iban é
tyi'iba’an ; a ba b’ali'i be ja’ak, m6t ase mins6ne mi moét mfe.

10 Ane me nga nyof ntume wom Aben, a tyi'i wo zafi, nde te m’aye tyam élate jam me nga
bo a meyofie mese.

11 Ane 6 nga bu’i més 6te ; nalé ate ba ya mbam be nga to éngdngo be nga v6’6l6 ma be
nga yeme na, njébane Jehova le.



12 Ane me nga j6 be na, Nge mi asimesane na é ne z6s6, va’ane me tafie jam ya ésaé ; nge
momo, joka'an. Nalé be nga ve’'e tafie jame ya ésaé kop bifase bi argent mewém mela.

13 Ane Jehova a nga j6 me na, Wu'a je mfa’a ya mmé meviek, mbamba taf be nga fusane
ma. Ane me nga nyofe bifase bi argent bite mewdm mela, a wua bi mfa’a ya mmé
meviek, nda Jehova été.

14 EyoR éte me nga tyi'i ntume wom mbo’o zafi, wu 6 ne Mengata’'a, nde te m’aye tyam
nlatane ya zaf Israél ba Juda.

15 Ane Jehova a nga j6 me na, Beta’a nyoie biéme ya akut mba’ale mintémba.

16 Amu, 6 16, m'aye telé mba’ale mintdmba si ny0, nnye ate a ye bo te jome ba be ne
mintyi’an, nge jefie ba be ne mmialan, nga saé j6m é ne mbalan, nge ve jo6m é ne mvo’é
bidi ; ve a ye viane di minséne ya mintdbmba mi ne avofi, a nyape bibo’ose biap bifus.

17 Ngo’o momo mba’ale a k616 a li'i mbam ! nkpwaté mekon w'aye kui nye wo, a dise dé
ya mbo nn6m : wo wé w’aye kbt ne ba’asa ! a dise dé ya mbo nndm d’aye bo dibi ne viu.

12 1 Mbe’e ya aj6 Jehova mfa’a ya Israél.

Avale di nde Jehova a jo, nyd a ndamé ybp, a b6’6 mbé’ane ya si ny6, a kdm nsisime mot
nyol été, na :

2 tame yen, m’aye bo Jérusalem élaé ya bendemendeme mfa’'a ya meyore mese me to

mbdma’ane, nje fe j'aye kui be Juda éyof Jérusalem a ye diliban a bita.

3 Moés 6te a ye bo na, m’aye bo Jérusalem ako’ e ne nju’u ya be’e mfa’a ya meyofie
mese ; ba bese b’aye nyofie de mbe’e mfa’a wop b’aye baé mbia meven ; a meyofe
mese ya si nyd m’aye sulane nye ngame yat.

Jehova a j6 na, Mds 6te m’aye kut ékabela ése mbia wofi, a ve fe mét a wulu je yop nlem
ya so’ étyi, a m'aye kui mise mam mfa’a ya nda bote Juda, a kute fe ékabela ése ya
meyof ndime mis.

5 Nde bivete ya Juda bi aye j6 minleme miape na, B6t be to Jérusalem be ne ngule jam be

Jehova ya minsamba mewosan Zambe wop.

6 Mods 6te m’aye bo bivete ya Juda aval ane ésua nduan nja’ été, avale fe ane ng6é j'ayon

mimbom bidi été; a bi aye di'i meyoiie mese mbéma’ane, mfa’a ya mbo nndm a mbo

nga, a ba ya Jérusalem b’aye fe beta tabe vbme wop, mfa’a ya Jérusalem émien.

Nalé fe Jehova a ye tate nyii menda bindelé ya Juda, nde te duma ya nda béte David a

duma ya b6t be to Jérusalem d’aye bo te wum a dafie Juda.

8 Mos ote Jehova a ye kame boét be to Jérusalem; a ny6 a ne ate’e be be a ya bo aval ane

David més 6te; a nda bo6te David j'aye bo ane Zambe, aval ane ange Jehova asu dap.
9 M@ds Ote a ye bo na, m’aye jefie zene ya jiane meyofie mese m’azu wosane Jérusalem.
10 Nde m’'aye s6é nda béte David, a b6t be to Jérusalem, nleme ya mvam a nja’an; a b'aye
fombo6 ma, nyd be nga jii; a b’aye yéne nye, aval ane mot a yon atyi’'i mone dé, a wd’é fe
nye 6lun nlem, aval ane mot a wd’'6 ntéle mone wé 6lun nlem.
11 Mos 6te beta mifiyon mi aye bo Jérusalem, aval ane mifilydbne mi Hadadrimmon mbi’li ya
Meguiddon.

12 Asij'aye yon, nda bo6te ése vOm étam; bdte ya nda bote David vOm étam, a binga bap

vOm étam; bote ya nda bote Nathan vom étam, a binga bap vom étam;

13 bbte ya nda bbte Lévi vdm étam, a binga bap vém étam; bdte ya nda Schimei vém

étam, a binga bap vém étam;

14 a menda mese m’ali’i, nda ése vom étam, a binga bap vom étam.

N

13 1 Més 6te anjel d’aye kuiban mfa’a ya nda béte David a bét be to Jérusalem, amu ajod
abé a mvin.

2 Nde a ye bo mébs 6te na, m'aye tyi'i m6é ya bengunemelan si éte, nalé Jehova ya
minsamba mewosan a j6, a b’aye bo te beta simesane me; a m’aye fe bete bekulu mejé
a nsisim 6 ne mvin bi kol0 si éte.

3 Avye bo na, nge moét ézifi a ye beta kulu mejo, wona ésa wé ba nyia a nga biaé nye b’aye
j6 nye na, w’'aye ke nyifi; amu w’akob6 minsos a j6é Jehova; nalé ésa wé be nyia a nga
biaé nye b’aye jii nye j6m éyon a kulu mejé.

4 Mbs Ote a ye bo na, mét ase ya bekulu mejé a ye wd'6 Aiyenan a nga yen éson, éyof a

kulu mejo; nalé b’aye bo te fe jaé al6’6 e ne mimvot a du’u bét :

ve a a ye j6 na, Me nji bo nkulu mej6, me ne mbo mefup; amu me nga boban mbo ésaé

0lo a so mongb.

6 Nde mbo’ ézifi a ye j6 nye na, Mevefi me ne zafie mo m6é ma me ne jé? Eyof éte a ye

yalane na, Me ne ma me nga balé nda bemvo6é bam.

(9]



7 A nkpwaté mekdn, ve’ dyo mfa’a ya bo mba’ale mintémba wome jam, a mfa’a ya bo ébe
méte wom jam, nalé Jehova ya minsamba mewosan a j6 : bibi'i mba’ale mintdmba,
woOna mintdbmba mi aye tyamelan ; a m’aye kéfielan wo wom mfa’a ya mi mi ne tyotyoé.

8 Avye bo na, si éte ése, mengap mebaé ya été m’aye tyi'iban a wu, nalé Jehova a j6 ; ve
ngape lale j'aye li'i été.

9 A m’aye ke ngape lale éte nduan été, a kdbme be aval ane b’akdém argent, a ve’ele be ane
b'ave’ele or. B'aye loene j6é dam, a w'ate wd’'6 be ; m’aye j6 na, Béte bame le; mbe fe
b'aye j6 na, Jehova a ne Zambe wom.

14 1 Tame yen, mése yaJehova w’azu, iwd 6te akum b’aye sa be wo d’aye kabane zafie
joé.

2 Amu m’aye sulane meyoi mese me zu wosane Jérusalem; nlam 6te w’'aye nyofieban, a
menda m’'aye saban, a b'aye j6’'6b6 binga a ngu ; étun nlam j'aye ke minkém, a bot
b’ali’i b’aye bo te tyi'iban mfa’a ya nlam.

Eyofi éte Jehova a ye kOl6 si, a wosane meyofie mete, aval ane a nga bo a wosa’an mése
ya bita.

4  Mobs 6te mebo mé m’aye tebe nkole Beolivier yop, Aiwd 6 ne asu Jérusalem mfa’a jop
d’at6é6 ; a nkole Beolivier 6te w'aye salebane zafi mfaa’a jop d’at60, a mfa’a jop d’adim,
a étua beta mbi’ili j'aye boban ; éfas nkoéle jia j'aye k6l6 a ke mfa’a ya nord, a éfase ya
été mfa’a ya sud.

5 Nde mi aye tup zene ya mbi’ili ya mnikéle miam ; amu mbi’ili ya minkol 6te w’aye kui
Atzel ; ya, mi aye tup, aval ane mi nga tup mfé6’'6sane si melu Ozias nj6 bote ya Juda a
nga to ; a Jehova Zambe wom a ye zu, a ba bese be ne étyi nsamba woé.

MoOs Ote a ye bo na, éfufup j'aye bo momo ; ba be wé’6 faé b’aye kol6 :

ve mobs 6te w'aye bo ngume mos Jehova a yem ; sa més, sa ke alu ; ve a ye bo na, éyofie
ya mam me ngd'é, éfufup j'aye bo.

8 Mobs 6te a ye bo na, mendime ya ényifi m’aye k616 me so’o Jérusalem; éfase ya été j'aye
ke mfa’a mafie ya jop d’'atdd, a éfase ya été mfa'a man jop d’adim : d'aye bo nalé a
ésep a oyon.

9 Jehova a ye bo Nj6 B6t a j66 si se : mbs Ote Jehova aye bo wuwua, j6é dé ke dada.

10 Si se j'aye boban aval ane Araba, ak6l6 Guéba akui Rimmon ane Jérusalem mfa’'a ya
sud ; nnye ate a ye betebane y6p, a tabe vome wé, ak6l6 mbé aka’a ya Benjamin akekui
vOme ya mbé aka’a ya Osu, akui fe mbé aka’a ya abuk, akdlé fe 6z6mezom nda ya
Hananeel akekui bibé bi nj6 bot b’amiate vin.

11 BOt b’aye tabe été, a biyo’é bi aye fe beta bo; ve Jérusalem a ye tabe mvo’é.

12 Ebubua jam Jehova a ye kute je meyoil mese me nga wosane Jérusalem j'aye bo na :
minsdne miap mi aye bok be ngenan be tele a mebo map, a mise map m’aye bo’o bibé
biap été, a 6yeme viape fe vi a ye bo’ anyu dap été.

13 Mos Ote a ye bo na, b’aye bo beta éndundumba, jam ete e so’o be Jehova ; a m6t ase ya
be be a ye bi wo ya mot ba nye be to, a wo wé w’aye ko106 si a wosane wo ya mét ba nye
be to.

14 Juda fe a ye wosan a to Jérusalem; a b’aye kbane akume ya meyofie mese me ne
mbdma’ane vbme wua, or, a argent, a mengdémesan, étua abui.

15 Aval ete fe ébubua jam ya ékabela j'aye bo, a ji ya mulet, a ji ya chameau, a ji ya éjakas,
a ji ya betite bese b'aye bo mfa’a ya minkane mite, aval ane ébubua jam éte.

16 Avye bo na, mot ase a ye buk mfa’a ya meyofie mese me nga zu wosane Jérusalem, a ye
bet mbu 6se mfa’a ya ke kaf Njo Bo, Jehova ya minsamba mewosan, a ke ba’ale ésulan
bibem.

17 Aye bo na, menda me bote mese ya si ny0, nda bét j'aye bo te bet a ke Jérusalem mfa’a
ya nkaf Nj6 B6t, Jehova ya minsamba mewosan, mbe bete b'aye bo te noban mven.

18 Nalé fe nge nda bote Egypte j'aye bo te bet, te ke, nje fe j'aye bo te kui be be; vém
ate ébubua jam éte j'aye bo, nje Jehova a ye kute je meyofi m’abo te bet a ke ba’ale
ésulane bibem.

19 Melep m’aye kui Egypte le, a melepe ya meyofie mese m’abo te bet a ke ba’ale ésulane
bibe-
me fe le.

20 Mos 6te ntilan w'aye bo melenge ya bikabela été na, ETYI BE JEHOVA; a memvé me ne
nda Jehova été m’aye bo aval ane bisua bi ne asu autel.

21 Ya, mvé ése é ne Jérusalem nge Juda j'aye bo étyi be Jehova ya minsamba mewosan ; a
ba bese b’atyi’i biom b’aye zu nyorie me, a yam été : mos 6te mone Cananéen g ye fe
beta bo nda Jehova ya minsamba mewosan été.






